
Shri Krishnastutirmangalam

ಶ್ರೀಕೃಷ್ಣಸ್ತುತಿರ್ಮಂಗಲಂ

ನಮಃ ಪರಮಕಲ್ಯಾಣ ನಮಸ್ತೇ ವಿಶ್ವಮಂಗಲ .

ವಾಸುದೇವಾಯ ಶಾಂತಾಯಯದೂನಾಂ ಪತಯೇ ನಮಃ .. 1..
ನಮೋಽಸ್ತು ತೇ ಮಹಾಯೋಗಿನ್ ಪ್ರಪನ್ನಮನುಶಾಧಿ ಮಾಂ .

ಯಥಾ ತ್ವಚ್ಚರಣಾಂಭೋಜೇ ರತಿಃ ಸ್ಯಾದನಪಾಯಿನೀ .. 2..

ಕೃಷ್ಣಾಯ ವಾಸುದೇವಾಯ ದೇವಕೀನಂದನಾಯ ಚ .

ನಂದಗೋಪಕುಮಾರಾಯ ಗೋವಿಂದಾಯ ನಮೋ ನಮಃ .. 3..
ನಮಃ ಪಂಕಜನಾಭಾಯ ನಮಃ ಪಂಕಜಮಾಲಿನೇ .

ನಮಃ ಪಂಕಜನೇತ್ರಾಯ ನಮಸ್ತೇ ಪಂಕಜಾಂಘ್ರಯೇ .. 4..

ನಮೋ ಬ್ರಹ್ಮಣ್ಯದೇವಾಯ ಗೋಬ್ರಾಹ್ಮಣಹಿತಾಯ ಚ .

ಜಗದ್ಧಿತಾಯ ಕೃಷ್ಣಾಯ ಗೋವಿಂದಾಯ ನಮೋ ನಮಃ .. 5..
ರಾಧಿಕಾಽಽಲಿಂಗಿತಾಂಗಾಯ ನಮೋ ರಾಸವಿಹಾರಿಣೇ .

ರಾಜೀವಾಯತನೇತ್ರಾಯ ರಸಿಕೇಶಾಯ ತೇ ನಮಃ .. 6..
ಮುಗ್ಧಗೋಪವಧೂತ್ತುಂಗಕುಚಮಂಡಲಮರ್ದಿನೇ .

ಮುರಲೀಗಾನಲೋಲಾಯಮುಕುಂದಾಯಾಸ್ತು ಮಂಗಲಂ .. 7..

ನಿತ್ಯೋತ್ಸವೋ ಭವೇತ್ತೇಷಾಂ ನಿತ್ಯಶ್ರೀರ್ನಿತ್ಯಮಂಗಲಂ .

ಯೇಷಾಂ ಹೃದಿಸ್ಥೋ ಭಗವಾನ್ಮಂಗಲಾಯತನಂ ಹರಿಃ .. 8..
ಲಾಭಸ್ತೇಷಾಂ ಜಯಸ್ತೇಷಾಂ ಕುತಸ್ತೇಷಾಂ ಪರಾಭವಃ .
ಯೇಷಾಮಿಂದೀವರಶ್ಯಾಮೋ ಹೃದಯೇ ಸುಪ್ರತಿಷ್ಠಿತಃ .. 9..
ನಂದಹಸ್ತಮವಲಂಬ್ಯ ಪಾಣಿನಾ ಮಂದಮಂದಮರವಿಂದಲೋಚನಃ .
ಸಂಚರನ್ ಕ್ವಣಿತಕಿಂಕಿಣೀರವಃ ಸಂತತಂ ಮಮ ತನೋತು ಮಂಗಲಂ .. 10..

ಇತಿ ಶ್ರೀಕೃಷ್ಣಸ್ತುತಿಃ -ಮಂಗಲಂ ಸಂಪೂರ್ಣಂ .

